
Дори воситаларини номланиши  -  уларнинг хавфсизлик фактори 
Маьлумки хар қандай даволаш процессини амалга оширишда фарамацевт аралашуви талаб этилади, айниқса хозирги кунда дори воситаларнини қўлламасдан туриб давони амалга оширишни имкони йўқ. Кўплаб дори воситалари орасидан керакли воситани танлаш ва қабул қилиш умумий муаммо, хам фармацевт учун, хам шифокор учун. Дори воситалари номланмаганда эди уларни танлаш ва қабул қилиш имкони бўлмас эди.  
“Дори воситаларини Давлат реестири” Республикамиз ҳудудида муомалада бўлиши рухсат этилган дори воситалари рўйхати келтирилган қонуний кучга  эга бўлган ягона китоб. Охирги нашри 2014 йилда чоп этилган бўлиб, 1700 бетдан ташкил топган. ДФ га мувофиқ хозирги кунга келиб юртимизда 6811 та ДВ лари рўйхатдан ўтган.  
Дори воситалари номланиши хақида гап борар экан аввало қуйидаги терминларни фарқлаб олишимиз шарт:  
Дори воситаси – бу касалликни олдини олиш, дигноз қилиш ва даволаш мақсадида қўлланиладиган модда.  
Фармацевтик субстанция – ўсимлик ва хайвон хом ашъёсидан, ёки синтез йўли билан олинадиган, фармацевтик фаол ингредиент.  
Фармацевтик препарат – бу қабул қилишга тайёр, дозаларга бўлинган дори воситасидир.  
Юқоридаги терминлар Ўзбекистон Республикаси “Дори воситалар ва фармацевтика фаолияти тўғрисида”ги қонунда аниқ қилиб ёзилган. 
Шифокор – бемор - фармацевт занжирида фақатгина фармацевтик препарат муомалада бўлади. Дорихонарда хам фақатгина ФП сотилади. ФС эса фақатгина дори препарати таёрловчи корхоналарда ишлатилади.  
Тушуниш осонроқ бўлиши учун қуйидаги мисолни келтирамиз:  
Дори воситаси бу умумий тушунча, ФС эса асосий таъсир қилувчи ингредиент ва у ФП таркибида бўлади. 
 
 
Расм 1.1. “Дори воситаси”(1), “Фармацевтик субстанция”(2) ва “Дори 
препарати”(3) терминларининг ўзаро муносабати 

Расм 1.2. “Дори воситаси”(1), “Фармацевтик субстанция”(2) ва “Дори 
препарати”(3) терминларининг ўзаро муносабати  уч хил дори препарати мисолида 

2–расмда мураккаброқ, айнан битта ФС лекин хар хил дори шаклларида(ФП). Булар бўлиши мумкин таблетка, драже, кукун, инеъкцион эритма ва бошқалар. 
Кейинги бўлимда ДВ лари номланиш классификацияси тўғрисида тўхталиб ўтамиз, бунда ДВ номланиши ва ДП номланиши тушунчаларини аниқ фарқлай олиш лозим. Булар турли тушунчалар.  
Дори воситаларининг халқаро патентланмаган номи 
Аввало ФС ни номланиш классификациясига тўхталамиз. Улар қуйидагича номланиши мумкин:  
Илмий номланиш – кимёвий ёки ботаник номи  
Умум қабул қилинган номланиш – бу халқаро патентланмаган номи  
Кимёвий номланиш, масалан –“натрий хлорид”, ботаник номланиш – “дорихона укропи”.  
Субстанциялар учун халқаро патентланмаган ном (International Non-proprietary Name for рhаrmaceutical substance), қисқартирилиб INN ёки ХПН ( рус-МНН).  
ЖССТ таърифига кўра  ФСнинг ХПН жамоат мулки хисобланади ва у хеч ким томонидан хусусийлаштирилмайди. Умуман олганда нимага керак бу ХПН? Кимёвий ном билан хам атаса бўлади-ку? Тўғри, гап “натрий хлорид”, “Ацетилсалицил кислота” тўғрисида борса. Лекин, хозирги кунга келиб мураккаб формулали моддалар яратилдики, уни талафуз қилиш мутахасисс бўлмаган инсонга қийинчилик туғдиради. Масалан: 5метокси-2-{[(4-метокси-3,5-диметил-2- пиридил)метил]сульфинил}бензимидазол шу сўзни тез ўқиб кўринг. 
Агар дорихонага кириб ушбу ДВ сўрамоқчи бўлсангиз, унинг номи тўлиқлигича ёдингизда қоладими? Бу жуда мураккаб. Шунинг учун бу ФСнинг ХПН омепразол деб қабул қилинган. Мана нима учун керак халқаро патентланмаган ном.  
Барча ФС бутун дунёга тушунарли бўлиши учун улар шифрланади, бу билан эса ЖССТ нинг махсус бўлими шуғулланади. Масалан, барча цефалоспорин гуруҳ антибиотиклари номида “цеф” асоси бўлиши шарт. Дори воситаси номида “циклин” асосини кўрдикми , демак бу тетрациклин гуруҳ антибиотиги. “адол” асоси эса анлгетиклар учун қўлланилади, антибиотик гурух воситалари эса бундай номланиш асосига эга бўлиши мумкин эмас.  
Дори воситаларининг рационал номланишининг муҳимлиги Дори препаратлари қуйидагича номланиши мумкин:  
1. Илмий номланиш. ДП худди фармацевтик субстанция каби номланиши мумкин. 
Масалан, “натрий хлорид”  
2. Умум қабул қилинган номлар – халқаро патентланмаган ном  
3. Товар (савдо) номи- юқоридагилар ичида оригинали хисобланади(товар белгиси).  
Товар номланишида сўз ясовчи асосий элементлар ДПнинг таркибини кўрсатиб беради.  
Олиниш манбаъсига кўра 
Асосий таъсир этувчи модда ўсимлик хом ашёсидан олинган бўлса  fito, phyto, plant mint, масалан—Fitovit, Chophytol, Plantex, Falimint. Қайси хайвондан олинганига кўра сўз ясовчи элемент қўшилади,  vipra (рус. - гадюка) препарат Vipraxin, хайвонни қайси органидан олинганни кўрсатувчи элемент cerebrum (рус. – головной мозг) препарат 
Cerebramin. Кимёвий формуласига асосланган: Maalox (магния алюминия  гидроксил), Natalsid (натрия альгинат). Таркибида нечта компонент борлигини кўрсатучи элементлар элемент multi, таxi, poly,bi, penta, deca ва б. препаратлар Multisynex, Polydexa, Biseptiol, Реntalgin, Decamevit.  
Организмда қайси жараёнга таъсир қилишини кўрсатувчи элементлар: 
· stat. препаратлар, Flukostat, Pleostat. Дархол тушунарли, бу дори воситалари организмда қандайдур жараённи стабиллаштиради. 
· Norma – жуда яхши элемент, ким ҳаммаси нормада бўлишини истамайди? 
препаратлар,  Norvase, Glurenorm. Ушбу элемент ортида препарат тўғрисидаги яхши характеристикка яширинган. 
Препарат дозасини кўрсатувчи элементлар 
· micro, mini, macro. Препаратлар -  Mikrolut, Minipril. Демак нимадур оз, қандайдур актив модда оз миқдорда керакли таъсирни кўрсатади. Препарат ишлаб чиқарувчи корхона буни препарат номида алоҳида таъкидлаб ўтган. Дозани кўрсатувчи энг оддий мисол – Berotec 100, Maalox 70 ва бошқалар. 
Қабул қилиш усулини кўрсатувчи элементлар 
· or ёки per os, дори воситаси оғиз орқали қабул қилинишини англатади.Мисол– orungal.  
· Plast элементи дори шакли пластыр эканлигини англатади. Мисол -  Beriplast. 
· Агар ДВ организмга ингаляция йўли билан киритиладиган бўлса, у холда мос равишда inhalatio элементи қўлланилади, Масалан inhalyptum. Бундай номдан дори препаратини қандай қўллаш кераклигини дарҳол англаш мумкин. 
 
Дори препаратларини халқаро патентланмаган номи ва уларга мос 
ДП ларининг тижорат номи сонлари 
 
	Халқаро патентланмаган номи 
	Тижорат номи 
	Фирмалар 

	Парацетамол 
	96 
	102 

	Диклофенак 
	60 
	84 

	Ципрофлоксацин 
	37 
	56 

	Метронидазол 
	24 
	47 

	Ампициллин 
	16 
	45 

	Метамизол 
	18 
	36 

	Пирацетам 
	14 
	34 

	Нифедипин 
	7 
	7 


 
Ўзбекистон  ҳудудида энг кўп рўйхатдан ўтган препарат, бу Парацетамол халқаро патентланмаган номга эга бўлган субстанция асосида олинган препаратлар ҳисобланади. Бир хил таъсирга эга препаратлар сони 102 та бўлса, улар орасида танловни амалга ошириш қанчалик қийинлигини тасаввур қилиш қийин эмас. Хўш унда қандай танлаш керак? Танлашнинг бир қанча критериялари маълум, булар: сифат, самарадорлик ва хавфсизлик. Бу кўрсаткичларни аниқлаш узоқ жараён бўлиб, кўпинча препарат қабул қилингач билинади. Мана нима учун зарур, препаратнинг тижорат номи, биз сифатли препаратни номидан эслаб қоламиз ва шунга қараб танловни амалга оширамиз.  ДВ лари номи билан боғлиқ холатлар таҳлили 
Дори препарати номи ДВ таркиби, хоссаси, дозаланиши каби хусусиятлари тўғрисида маълумот сақлайди. Бу эса Янги ДП номланишини ДВ хавфсизлиги сифатида қараш кераклигини англатади. ДВни рўйхатдан ўтказиш учун маъсул корхонага ариза топширилганда, аввало номланиши экспертизадан ўтказилади. Янги рўйхатга олинаётган дори препарати олдин рўйхатдан ўтган тамоман бошқа таъсирга эга бўлган дори препарати билан аналогик ёки жуда ўхшаш номга эга бўлмаслиги керак.  
Аниқ мисолларда кўрамиз:  
“Пантоцид” номли ДП ни рўйхатдан ўтказиш учун ариза тушди, фармацевтик субстанциянинг халқаро патентланмаган номи - Пантопразол, антисекретор ярага қарши восита.  1967 йилда “Пантоцид” номли ДП, фармацевтик субстанциянинг халқаро патентланмаган номи – Галазон, антисептик восита рўйхатдан ўтган. Энди қарангки турли фармокологик таъсирга эга дори воситалари бир хил ном билан номланса, истеъмолчи ўзига керакли препаратни қандай фарқлайди. Агар янглиш қабул қилинса қандай ёмон оқибатларга олиб келишини тасаввур қилиш қийин эмас, чунки уларнинг қўллаш усули хам, таркиби хам, фармокологик таркиби хам, кимёвий тузилиши хам бир биридан кескин фарқ қилади. 
 “Престонорм” номли ДП ни рўйхатдан ўтказиш учун ариза тушди, фармацевтик субстанциянинг халқаро патентланмаган номи - Индапамид, антигипертензив восита, “Простонорм” номи билан дори препарати рўйхатга олинган, простотитни даволаш учун қўлланиладиган доривор ўсимлик хом ашъёсидан олинган препарат. 
“Золим” номли ДП ни рўйхатдан ўтказиш учун ариза тушди, фармацевтик субстанциянинг халқаро патентланмаган номи - Мизоластин, антиаллергик восита. “Золин” номли ДП, фармацевтик субстанциянинг халқаро патентланмаган номи – Цефазолин, антибиотик рўйхатдан ўтган. Биринчи препарат антиаллергик восита бўлса, иккинчи препарат антибиотик бўлиб, ўзи кучли аллергик хоссага эга.  
Дори воситалари хавфсизлиги статистикаси 
Биламизки зарарсиз дори воситасининг ўзи йўқ, шундай экан ДВларининг зарарли оқибатларини 2 турга бўлиш мумкин. Булар: ФС молекуласига боғлиқ бўлган ва боғлиқ бўлмаган. Хар бир молекула кимёвий тузилишидан келиб чиқиб беморга индивидуал таъсир қилади, яъни нохуш реакцияларни келитириб чиқариши ёки чиқармаслиги мумкин.  
Дори воситасини организмга таъсирини 3 хил фан ўрганади. Булар: Фармакодинамика, фармакокинетика ва фармакогенетика. Фармакодинамика дори воситасини фармакологик хоссаларини ўрганса, фармакокинетика ва фармакогенетика эса дори воситасини таъсир қилиш хусусияатларини хар бир организм индивидуаллигидан келиб чиқан холда ўрганади. Яъни конкрет бир дори тури конкрет организмда қандай касалликда қандай таъсир қилади.  
 
Дори воситалари амалиётга кириб келишига кўра генерик ва оригинал дори воситаларига бўлинади. Генерик дори воситалари – оригинал маҳсулотнинг ўрнига мўлжалланган фармацевтик маҳсулот. Улар кўпинча оригинал маҳсулотни ишлаб чиқарувчининг лицензиясисиз ишлаб чиқарилади ва патент фаолиятининг муҳлати тугагандан ёки бошқа эксклюзив хуқуқлардан сўнг сотилади. Генерик дори воситалари патентланмаган ном остида ёки ўзларининг номлари билан сотилиши мумкин.  
Оригинал дори воситаси фаоллиги, безарарлиги ва сифатига қўйилган талабларга жавоб бериши ҳақидаги маълумотлар асосида сотувга рухсат берилган биринчи бор рўйхатдан ўтган, патентланган  –  фармацевтик маҳсулот. 
Генерик дори воситаларининг олиниши фармацевтик кимё фани нуқтаи назаридан илмий аҳамият касб этмаганлиги туфайли уларнинг яратилиши борасида тўхталиб ўтишни лозим топмадик. Қуйида оригинал дори воситалари яратиш тўғрисида маълумотлар берилмоқда.    
Дори воситасини яратиш – илмий истиқболлашдан то дорихонада сотилишигача бўлган бир қанча асосий босқичларни ўз ичига олган узоқ муддатли жараён. Дори воситасини яратишда кўпгина касб эгалари: кимёгарлар, биологлар, фармацевтлар, фармакологлар, токсикологлар, клинист-врачлар иштирок этадилар. Бироқ, мутахассисларнинг ҳамкорликдаги ҳаракатлари ҳар доим ҳам натижа бермайди. 
Жаҳон соғлиқни сақлаш ташкилоти маълумотларига кўра  оригинал дори воситаларини яратиш бўйича етакчи фармацевтика компанияларининг тажрибаси қуйидагиларни кўрсатади: 
− Оригинал дори воситасини яратиш ғояси туғилганидан бошлаб уни истеъмолчига етиб боргунига қадар ўрта ҳисобда 12-15 йил ўтади.  
− Клиникагача бўлган синовлардан ўтказиладиган  5000 та биологик фаол моддадан 5 таси клиник синовлардан ўтишга лойиқ деб топилади. 
− клиник синовлардан сўнг фақат биттаси дори воситаси сифатида тиббиёт амалиётида қўлланилишига рухсат этилади. 
 
 Жаҳон фармацевтика амалиётидан маълумки, 10000 та  синтез қилинган моддалардан фақат биттасигина дори воситаси сифатида ишлатилиши мумкин. Дори воситасини яратилиш жараёни  босқичлари қуйидаги 1.3.- расмда келтирилган. 
 
Юқори фаолликка эга бўлган дори воситаларини олиш мақсадида бирикмаларни синтез қилиш ёки табиий хомашёдан ажратиб олиш 
Энг фаолларини танлаб олиш мақсадида фармакологик скренинг ва клиникагача бўлган тадқиқотлар 
Good Laboratory Practice (GLP) – яхши лаборатория амалиёти

Good Clinical Practice (GCP) –– яхши клиника амалиёти
Дори шаклини яратиш буйича технологик масалаларни хал килиш.
Препаратни ишлаб чикаришга тадбик этиш
Good Manufacturing Practice (GMP) –яхши ишлаб чикариш амалиёти
Тайёр фармацевтика махсулотини дорихона тармогига таркатиш
Good Distribution Practice (GDP) –яхши улгуржи савдо амалиёти
Дори воситасини сотиш
	Good Pharmacy Practice (GPP) –яхши фармацевтика (дорихона) амалиёти	 
 
Расм 1.3. Дори воситасини яратилиш жараёни босқичлари. 
 
Ҳар бир яратилиб амалиётга жорий этилган дори воситаси 1.4.-расм  да келтирилган босқичлардан ўтади. 

1.4.-расм. Дори воситасининг “ҳаёт йўли”. 
 
Дори моддаларнинг олиниш манбалари 
Дори моддалари олинишига кўра табиий ва синтетик моддаларга бўлинади.  
1. Ноорганик тузилишга эга бўлган дори моддаларнинг баъзилари табиатда тайёр ҳолда учрайди. Масалан: кислород, олтингугурт, натрий хлорид, калий сульфат ва бошқалар. Улар тегишли усуллар билан тозалаб олинади.  
Кўпчилик ноорганик дори моддалар ноорганик минераллардан олинади. Масалан, калий хлорид сильвинит минералидан NaCl·KCl, карналлит минералидан KCl·MgCl2·6H2O, бор кислота бура – Na2B4O7·10H2O ёки кернит Na2B4O7·4H2O минералларидан олинади. 
Na2B4O7·10H2O +2HCl → 4Н3BO3+2NaCl+5H2O 
Барий сульфат эса ВаSO4 – барит ёки ветерит – ВаСO3  минералларидан олинади. 
ВаSO4+4С → ВаS + 4 СО 
ВаS +2HCl → ВаCl2+Н2S 
ВаCl2+ Na2SO4 → ВаSO4+2NaCl 
2. Тошкўмир ва нефть маҳсулотлари. Тошкўмирни кокслаш жараёнида ажратиб олинган қатрон мураккаб таркибли бўлиб, аксарият қисмини фенол, крезол, ксилол, нафталин, метилнафталин, антрацен сингари ароматик бирикмалар, озроқ қисмини эса гетероциклик бирикмалар ташкил қилади. 
Бу моддалар ажратиб олингач дори моддаларни олиш учун дастлабки хом ашё сифатида ишлатилади. 
Нефть маҳсулотларидан вазелин ва вазелин мойи, парафин тиббиётда кенг қўлланилади. Ёқилғи сланцларидан уларни қуруқ ҳайдаш йўли билан ихтиол ва бошқа гетероциклик бирикмалар олинади. 
3. Доривор ўсимлик хом ашёсидан кўпчилик витаминлар, гликозидлар. Алкалоидлар, кумарин ва флавоноидлар, органик кислоталар, углеводлар ва бошқа гуруҳларга мансуб моддалар олинади. 
Баъзи бир ўсимликлардан ажратиб олинган дори моддалар кейинчалик синтез йўли билан олинган (эфедрин, кофеин, папаверин ва бошқалар). 
Юрак гликозидлари, морфин, стрихнин, хинин, резерпин ва бошқалар фақат ўсимликлардан олинади. 
4. Одам ва ҳайвонларнинг баъзи бир аъзоларидан гормонлар ва простагландинлар гуруҳига кирган дори моддалар олинади. 
Масалан, қорамолнинг қалқонсимон безидан – тиреоидин, буйрак усти безининг мия қисмидан адреналин, норадреналин, шу безнинг пўстлоқ қисмидан кортикостероидлар (ДОКСА, кортизон ва бошқалар), меъда ости безидан инсулин, эркак ва аёлларнинг жинсий безларидан тестостерон, эстрадиол, прогестерон каби гормонлар олинган. 

Простагландинлар организмнинг турли аъзоларида (қон, ўпка, буйрак, ичак, бачадон ва бошқа турли безларда) ишлаб чиқиладиган биологик фаол моддалардир. Простагландинларни организмнинг кўпгина фаолиятига таъсир кўрсатадиган ўзига хос хужайранинг ички гормони дейиш мумкин. Швед  олими Эулер 1934 йилда простагландинлар простата безида ишлаб чиқилади, деган тахминни илгари суриб, простагландинлар деган атамани киритди. 
Простагландинлар тўқималарда жуда оз миқдорда ишлаб чиқилиб, уруғ суюқлигида тўпланади. Бир кеча-кундузда инсон организмида 0,0001г= 100мкг простагландинлар синтез қилинади. 
Простагландинлар тузилишига кўра простаной кислота ҳосиласидир. 

Ҳозирги вақтда 20 дан ортиқ простагландинлар ажратиб олиниб, ўрганилган. 

Простагландинлар кенг спектрдаги таъсирга эга. Е ва F гуруҳ простагландинлари акушерлик амалиётида қўллаш учун тавсия этилган. 

Инсон мияси, буйраги, қораталоғи, кўмигини экстракция қилиб, уларни турли нисбатда аралаштириш орқали кучли гериатрик таъсирга эга бўлган моддалар олинганлиги ҳақидаги маълумотлар адабий манбаларда чоп этилган. Бу бирикмалар ҳам простагландинлар аралашмасидан иборат бўлса керак. 
5. Микроорганизмларнинг штаммларидан антимикроб таъсирга эга бўлган моддалар –антибиотиклар олинади. 
[image: ] 
Streptomyces griseus - актиномицет штаммидан ажратиб олинган. 
6. Биотехнологик препаратлар. Биотехнологиянинг жадаллик билан ривожланиши туфайли замонавий цивилизация даврида биотехнологик маҳсулотларнинг жаҳон бозоридаги салмоғи ортиб бормоқда. Бу асосан озиқ-овқат саноати,  қишлоқ хўжалиги билан бир қаторда фармацевтика саноатида намоён бўлмоқда. Ҳозирги кунда биотехнологик дори воситалари кенг ассортимента эга. Биотехнологик дори воситалари – ген муҳандислиги ва гибридома (дурагайлаш) технологияларинини қўллаб ишлаб чикарилган дори воситалари бўлиб, уларга микробларга карши препаратлар, ферментлар, гормонлар, иммунобиологик препаратлар (вакциналар, иммуноглобулинлар, зардоб препаратлари, иммуномодуляторлар, адаптогенлар ва ташхис воситалари) киради.  Дори моддаларининг олиниш йўллари 
Экстракция усули  
Агар дори моддаси табиий объектлардан   олинса, кўпгина ҳолларда экстракция усули қўлланилади. Усул шароити ишлатиладиган реактивлар ва эритувчиларни танлаш ажратиб олиниши лозим бўлган модда ёки моддалар аралашмасининг хоссасига асосланади. Масалан, япон софораси ғунчасидан олинадиган рутин хом ашёни этил спирти билан экстракция қилиш орқали олинади. 

3-рамногликозил–3,5,7,3`,4` – пентаоксифлавон 
[image: ] рутиноза  
Флавоноид ва кумаринлар ўсимлик хом ашёсини сувли спиртли экстракция қилиш, сўнгра спиртни учириб, сувли ажратмани полярлиги турлича бўлган органик эриутвчилар билан ишлаб, хроматография усулларини қўллаш орқали олинади. 
Алкалоидлар ишқорий органик эритувчи ёрдамида олинган ажратмани кислота эритмаси билан ишлаш орқали ажратилади. Аммо асослик хоссаси жуда кучсиз бўлган алкалоидлар кислота эритмасига ўтмаслиги ҳам мумкин. 
Тиббиётда ишлатиладиган дори воситаларининг 50% дан кўпроғи келиб чиқиш манбалари бўйича ўсимлик хом ашёсидан ажратиб олинган дори воситаларига тўғри келади. 
Кейинги 10 йил ичида жаҳон тиббиётида ўсимликлардан ажратиб олинган биологик фаол моддаларга бўлган қизиқиш жуда кучайиб кетди. Буни қуйидагича изоҳлаш мумкин. 
1. Ажратиб олинган дори воситаси экологик тоза бўлиб, жиддий нохуш таъсирлари бўлмайди. 
2. Ўсимликдан ажратиб олинган биологик фаол моддалар организм томонидан яхши қабул қилинади. 
3. Ўсимликдан ажратиб олинган биологик фаол моддаларнинг даволаш самарали бўлиб, таннархи арзон ва таъсири узоқроқ давом этади. 
Синтез усули 
Синтез усули билан олинган дори воситалари Давлат реестридаги дори воситаларининг 40-50% ини ташкил қилади. Табиий биологик фаол моддаларни ажратиб олиш мураккаб ва қиммат бўлса, уни синтез усули билан олишга ҳаракат қилинади. Папаверин, кофеин, теофиллин, теобромин, эфедрин, ментол, левомицетин, атропин, кодеин сингари ўнлаб табиий хом ашёдан ажратиб олинган дори моддалар кейинчалик синтез йўли билан олинган. Синтез усулини жараённинг моҳиятига қараб 3 га бўлиш мумкин. 
а) Оддий синтез. Бу усулда синтез 1-2 босқичда бориб, охирги маҳсулот тез ва осон олинади. Ноорганик дори моддалар, молекуласи нисбатан кичик бўлган органик дори моддалар бу усул билан синтез қилинади (хлоралгидрат, йодоформ, уротропин ва бошқалар). 
б) Тўла синтез. Синтез қилиниши мўлжалланган дори моддаси кичик фрагментлардан йиғилади. Масалан, фуран ҳосилалари 1,4-дикарбонил бирикмалардан дегидратлаш реакцияси  орқали олинади. 

Пиридин ҳосилалари α, β-тўйинмаган альдегидлар билан аммиакни конденсацияланиш орқали олинади. 

Тўла синтез нисбатан юқори молекуляр таркибга эга бўлган бирикмаларни олиш учун мақбул эмас. Масалан, биз юқорида кўриб ўтган простагландинлар юздан ортиқ босқич билан синтез қилиниб, ҳар бир босқичда бир неча изомер моддалар ҳосил бўлади. Уларни ажратиб олиш ва реакциянинг кейинги босқичларини бажариш жуда машаққатли иш бўлгани учун бу усул билан уларни олиш амалий аҳамиятга эга эмас. 
в) Ярим синтез (полусинтез) усули.  
Дори моддаларни олишда энг кўп қўлланиладиган усул. Ярим синтетик цефалоспоринларни олишнинг табиий манбаси цефалоспорин С Cephalosporinum solmosynnematum моғоридан ажратиб олинган. Цефалоспорин С ни гидролиз ва гидрогенлаш орқали 7-АДЦК ажратиб олинади. Сўнгра ундан цефалексин антибиотиги олинади. 

Ген мухандислиги усули. 
Замонавий ген мухандислиги соҳасида эришилган ютуқлар дори моддалар олишда ҳам кенг кўлланилмоқда. 
Ген муҳандислиги, ёки рекомбинант ДНК технологияси биокимёвий ва генетик усуллар ёрдамида ҳужайранинг асосий ирсий органоиди  - хромосома материалини ўзгартиришдир. Хромосома материали ДНКдан ташкил топган.  ДНКнинг у ёки бу қисмини ажратиб олиб уни янги комбинацияларда бирлаштирилади ва бир ҳужайрадан бошқа ҳужайрага ўтказилади. Натижада геномнинг ўзгариши оқибатида табиатда учрамайдиган янги бирикмалар ҳосил бўлади.    
Ҳозирги кунда тиббиётда қўлланиладиган одам инсулини, интерферон, эритропоэтин, лейкопоэтин,  рекомбинант вакциналар каби дори воситалари ген муҳандислиги усули билан олинади. 
Ген ирсиятни белгиловчи хромасомадаги энг кичик заррачалар мажмуаси бўлиб, у ёки бу объектнинг генига таъсир этиш билан унинг сифатини яхшилаш ёки ёмонлаш мумкин. 
XX аср физика асри бўлган бўлса, XXI аср биотехнология, аниқроғи ген мухандислиги асри бўлса, ажаб эмас. 
Ҳужайра технологияси усули – клипс технологияси 
Бу усулда махсус биологик муҳитда ўсимликнинг маълум аъзолари ўстирилиши натижасида, шу органда сақланган моддаларни тез ва етарли миқдорда ажратиб олишга мувофиқ бўлинади. 
Клипс технологиясининг қулайлиги шундаки, лаборатория ёки корхона шароитида қисқа муддатда тропик ёки субтропик минтақаларда ўсадиган ёки ўсимлик хом ашёсини олиш узоқ муддат талаб этадиган хом ашёни таркибидаги керали моддани ажратиб олиш мумкин. 
Масалан, илонсимон раувольфия (Rauvolfia serpentina) Ҳиндистонда ва бошқа тропик мамлакатларда ўсадиган ўсимлик бўлиб, унинг илдизидан 40 га яқин турли алкалоидлар ажратиб олинган. Улардан резерпин кучли седатив таъсирга эга бўлиб, барча гипотензив таъсирга эга бўлган моддалар резерпин билан солиштирилади.  Россияда резерпинни раувольфия ўсимлигидан ҳужайра технологияси усули билан олиш йўлга қўйилган. 
Жень-шень экстрактини олиш Россия Федерациясининг Воронеж парфюмерия фабрикасида клипс технологияси бўйича йўлга қўйилган. 
Ungernia Victoris ва Ungernia Sewertzowii – омонқора ўсимлигининг илдизидан олинадиган галантамин гидробромид препаратини олиш учун бу усулни ишлаб чиқиш мақсадга мувофиқ бўлади. 

Резерпин – аллоихимбан гуруҳига кирган алкалоид. Резерпин 50 дан ортиқ дори турлари таркибига киради. 
галантамин  гидробромидH
3
CO
O
H
N
CH
3
 · HBr

	OH	 
 
Кейинги 20 йил давомида тиббиёт амалиётида аввалдан ишлатиб келинаётган дори моддаларни фан ва техниканинг замонавий усуллари ёрдамида тадқиқ қилиш орқали уларнинг янги йўналишдаги таъсири аниқланиб, бошқа таъсир гуруҳига кирган дори восита сифатида қўллаш тавсия этилмоқда. 
 
	NH2 · HCl	CH3 · HCl	Масалан
  
:
 
1)
CH
H
2
N
N
N
N
N

	мидантан	ремантадин	уротропин 
 
2) 
COOH
-Ацетилсалицил кислотасининг  конни суюлтириш хоссаси эга эканлиги аникланган.
	OCOCH3	 
 
3) Мумиё -  синган суякларни даволаш билан  бир қаторда анаболик, иммуномодулятор ва антимикроб таъсирга эга эканлиги ҳам аниқланди. 
4) Ципрофлоксацин антимикроб препарати 4-хинолон-3-карбон кислота тузилишига эга. 
Республикамиз худудида ўсадиган Dictamnus (ясенец), Haplophyllum (цельнолистник) ўсимликларининг 22 та туридан 73 та хинолин гуруҳига кирган алкалоидлар ажратиб олинган. 
O
N
H
O
O
N
H
O

	фурано-4-хинолин	пирано-4-хинолин	 
Бу бирикмаларнинг антимикроб таъсири ўрганилмаган. Ароматик ҳалқага фтор, 3ҳолатга – СООН га киритиш орқали антимикроб таъсирга эга моддани олиш мумкин. 
Дори моддаларни олинишига бўлган ёндошишга кўра изланиш усуллари 3 га бўлинади: 
1. Изланишнинг эмперик усули. 
2. Маълум мақсадга йўналтирилган изланиш. 
3. Компьютер ёрдамида (in silico) конструирлаш. 
1. Эмперик усул хатоликлар ва янглишишлардан иборат усул (метод проб и ошибок) бўлиб, изланиш эмперик  қонуниятлар асосида олиб борилади. Бу усул билан дори воситалари изланганда 2-3 минг бирикмадан биттаси тиббиёт амалиётига татбиқ этилади. Тиббиётда қўлланилаётган дастлабки дори моддаларнинг аксарияти шу йўл билан изланиш натижасида яратилган. 
2. Маълум мақсадга йўналтирилган изланиш усули модданинг тузилиши билан унинг биологик фаоллиги орасидаги боғлиқлик қонуниятларига асосланган бўлиб, бу иш юқори малакали, маълум бир йўналиш бўйича етарли билим ва кўникмаларга эга бўлган кимёгар-биолог ва технологлар ҳамкорлигида амалга оширилади. Аммо модданинг тузилиши билан биологик фаоллиги орасидаги боғлиқлик характери ўта мураккаб бўлганлиги учун бу боғлиқликнинг аниқ қонуниятлари ҳозирча йўқ. Шунинг учун бу усул билан изланишда ҳам кўзланган мақсадга эришиш қийин бўлмоқда. Мақсадли синтез асосида олинган ҳар 100-300 моддадан биттаси тиббиёт амалиётига етиб бормоқда. 
3. Замонавий компьютерлардан ва интернет тизимидан фойдаланиб изланишда, маълум йўналишда даволаш самарасига эга бўлган, жаҳон тиббиёт амалиётида қўлланилаётган барча дори моддалар хақидаги маълумот йиғилиб дастур тузувчи томонидан дастур ишлаб чиқилиб, компьютерга киритилади. Яратилиши кўзланган дори моддаси қандай тузилишга эга бўлишини маълумотларни ишлаб чиқиш натижасида компьютер чиқариб беради, лекин бу усулда ҳам аниқлик 5-10 %ни ташкил қилмоқда. 
Бу усул келажак усули бўлиб, маълумотлар банкининг ортиши ва компьютер дастурларининг такомиллашуви натижасида аниқлик фоизи ортиб бориши кўзда тутилмоқда. 
 
Мавзу юзасидан саволлар 
1. Ноорганик тузилишга эга бо ъИган дори моддаларининг олиниш манбаларини санаб ўтинг. 
2. Гормонлар ва простагландинлар гуруҳига кирган дори моддаламинг олиниш манбаларини кўрсатинг. 
3. Дори моддаламинг олиниш йўллари нечага бўлинади? 
4. Экстраксия усули билан дори моддаларини олишнинг о ъзига хос томонлари ва камчиликларини мисоллар асосида тушунтиринг. 
5. Синтез усулининг афзалликлари ва камчиликлари нималардан иборат? 
6. Синтез усули қандай таснифланади? 
7. Ген муҳандислиги усули тўг ърисида тушунча беринг. 
8. Оъзбекистонда «алкалоидлар мактабими яратган олим ва унда фаолият кўрсатган ходимламинг фаолиятлари тўг ърисида маълумот беринг. 
9. Табиий манбалардан олинган ва тиббиётга жорий этилган алкалоидлар тўғрисида маълумот беринг. 
10. Оъзбекистон Республикасида илк бор яратилган оригинал дори воситалари ва уларнинг фармакотерапевтик гуруҳини шарҳлаб беринг. 11. Дори воситасининг «ҳаёт йўли» чизмасини изоҳланг. 

